
tun daga gabar tekun duniya, da irin yadda
KanKkara ke narkewa, a falalen Kasar Greenland,
ya zuwa irin yadda guba ke mamaye tsire-tsiren
cikin ruwa, akwai alamun canjin yanayi, a dukan
duniya. A matsayin Kungiya, a duniya, mun
kawo kan wata mawuyaciyar gabar da za mu
yanke shawarwarin da, a yau, za su taimaka
wajen kyautata wa yanayin da ‘ya’yanmu da
jikokinmu, da ba a haifa ba, za su amfana.

Amma, wannan ba makoma, kadai, ya shafa ba.
Akwai abubuwan gaggawar da za a amfana da
su, wajen magance gurbacewar yanayinmu: ta
samar da tsabtattaciyar iska, da rage farashin
makamashi, da kuma sabunta bunKasar
masana’antu.

Wadannan mas’alolin ne, a gaban Babban Taron Kungiyoyi, na 21, a Birnin Paris,
(COP21), inda wakilai daga Kasashe kusan 200, za su yi dafifi, tun daga ranar 30
ga watan Nuwamba, ya zuwa 11, ga watan Disamba, domin tantauna wata
gagarumar shawarar yarjejeniyar yadda al’amarin zai kasance, a duniya, nan da
shekarar 2020. Yanzu, ba gobe ba, akwai KoKarin da ya shafi kyautata jin dadi da
harkokin siyasa, na aiwatar da wani al’amari, game da irin yadda duniya ke zafafa,
da kuma matsalolin dake haddabar yanayi. Kasashe, fiye da 160, dake da alhakin
ingizo fiye da kashi 90, cikin 100, na dattin duniya, sun bayyana, irin hasashen da
suke da shi, a taron, da kuma yi wa Shugaba Buhari marhabin dangane da irin
KoKarin da yake yi, na rage kusan kashi 20, cikin 100, na gurbacewar yanayin da
masana’antu ke samarwa, a Nijeriya. Dangane da bayar da wannan misalin, kusan
kashi 30, cikin 100 ne, kacal, aka magance, a bisa ga Yarjejeniya Birnin Kyoto, da
aka yanke, tun 1997.

Kasar Amirka, ta yi wani gagarumin yunKuri, kan gurbacewar yanayin, a gida, bisa
ga irin yadda muke hada hannu da sauran abokanmu, a duniya, don aiwatar da
hakan. Tun lokacin da Shugaba Obama, ya kama ragamar mulki, Kasar Amirka ke
rage yawan gurbacewar yanayi, da rubanya yin aiki da makamashi, mai amfani da
Karfin iska, har kashi uku, da kuma Kara yawan yin amfani da makamashin dake
amfani da haske ranar, har zuwa rubi 20. Mun kakkafa sababbin turakun sabunta



yin amfani da makamashi, a tattalin arzikinmu, domin motoci su rika amfani da
man, da ba shi da yawa, da kuma yin amfani da man, yadda ya kamata, bisa ga
sannin tarihin yadda ake da yawan ruwan da ya zarce fadin Kasa, da nufin
tanadarwa magadanmu makomarsu. Bugu da Kari, tattalin arzikin Kasar ta Amirka,
na fadada, da tabbatar da bunKasarsa, daidai da irin yadda ake samun gurbatar.

Idan muka hangi gaba, Shirin Samar da Makamashi mai Tsabta, zai sanya Kasar ta
Amirka, ta rage yawan gurbacewar masana’antun samar da makamashi, wadanda
ke fitar da kashi daya cikin uku, na dattin Kasar, ya zuwa kashi 32, cikin 100, nan
da shekarar 2030, wanda zai iya rage yawan fiye da dolar Amirka miliyan dubu 50,
da ake kashewa, ga al’amurran da suka shafi harkokin yanayi, da kiwon lafiya.

Tare kuma da Kasashe irin su China, da India, da kuma Brazil, dake shan alwashin
rage gurbacewar, muna da wata KwakKwarar damar da za mu aiwatar da wannan
shirin. A Birnin Paris kuma, Kasar ta Amirka, za ta matsa lambar samar da wata
yarjejeniya, mai Karfi, da dukan Kasashe za su ci gaba da ciyar da burin al’amarin
yanayin, gaba, yayinda za su kuma lura da bambance-bambancen dake tsakaninsu.
Ya kamata kuma yarjejeniyar ta shimfida wani sharadi, na tsawon lokacin da —
zai tabbatar da gaskiya, da irin yadda ake kashe kudaden al’'umma — da kuma
kiraye-kiraye ga Kasashe, na da su cimma wannan burin, a lokuttan da suka ware.
Dole kuma, yarjejeniyar ta wadata Kasashen dake da bukata, da kudade da dabaru,
domin ingantawa da kuma sanin yadda za a yi fama da canjin na yanayi.

Birane, da harkokin kasuwanci, da daukacin wanda ke bayar da duk wata
gagarumar gudunmawa, na KoKarin aiwatar da wannan manufar ta magance
gurbacewar yanayi. Tsohon Magajin Garin Birnin New York, Michael Bloomberg,
na jagorantar Kungiyar C40, bisa ga KoKarinta na hade manyan birane, wajen
daukar makaman Kalubalantar canjin yanayin. Fiye da kamfanoni 80, ciki har da na
Alcoa, da Coca-Cola, da kuma Wal-Mart, sun sanya hannu, a Dokar Gudanar da
Harkokin Kasuwancin Amirka, game da Alkawurran Da Suka Shafi Yanayi, da
dagewa kan al’amurra, irin na kashe kudade kan sabunta yin amfani da makamashi
da rage yawan shara. Haka wadansu na ta canja ra’ayoyinsu, kullum, tun daga
kofin shan coffee, na takardar da sukan yar, a kan hanyoyinsu, na zuwa wuraren
aiki, dake tula dimbin shara.

Mun yaba wa jawabin hangen-nesan Shugaba Buhari, dangane da bin hanyoyin
kawo Karshen zubar da iskar gas, da kuma bincika Yarjejeniyar Yin Amfani da
Ruwan Tabkin Chad, kazalika da irin yunKurin da yake yi, na farfado da hanyoyin
magance gurbacewar da danyen mai ke yi, a yankin Ogoniland. Kasar Amirka na
fatan Kara danKon zumuncinta da manoman Nijeriya, wajen yin amfani da sabuwar



hanyar inganta yanayin ayyukan noma. Har ila yau, mun rungumi damar yin aiki
da ‘yan kasuwa da mayan masana’antun harkokin kasuwanci, wajen inganta
sabunta yin amfani da kuma kasuwar sayar da tsabtatacciyar iska.

Bugu da Kari, mun gano hanyoyin taimaka wa Karfafa kare duk wata matsalar
harkokin lalata yanayi, a Nijeeriya, irin su taimaka wa masu kula da gandun daji,
wajen korar mafarauta, ba bisa izni ba. Duniya na kallon Nijeriya, bisa ga irin
yadda take gudanar da harkokin shugabancinta, kuma mun yi imanin shigowar
Nijeriya ga harkokin na Kungiyar COP21, zai taimaka wajen fayyace gaskiya da
abinda ke hakika, da kuma fatan ganin yadda duniya za ta yunKura, wajen
magancewa da kuma sabawa da canjin yanayin.

Tare kuma da shugabanni da wakilai, daga kusan kowace Kasar duniya, da ta
hallara, a Birnin na Paris, akwai wata dama, a tarihance, ta kai tura, da kuma
tababtar da dorewar yarjejeniyar canjin yanayin. Muna da Karfin siyasa da kuma
shimfidar tallafa wa kyautata jin dadin rayuwar da wannan al’amari zai yiwu,
amma, muna da bukatar hada kai, da kuma murje idanun ganin mun cimma
burinmu. Muddin muna bukatar ganin hasken sararin samaniya, a yau, da kuma
kyautata gobe, to, yanzu ne ya kamata mu yunKura.



